
209. fundur Breiðafjarðarnefndar, haldinn 22. nóvember 2022, í Stykkishólmi 

Mætt: Erla Friðriksdóttir formaður, Guðríður Þorvarðardóttir varaformaður, Arnar Kristjánsson, Karl 

Kristjánsson, Arnheiður Jónsdóttir, Valdís Einarsdóttir, Sigurður Halldór Árnason og Magnús A. 

Sigurðsson.  

Forföll:  engin 

 

Fundarritari: Jakob Stakowski  

  

Formaður setti fund kl. 10.30 

 

1. Fundargerð 208. fundar Breiðafjarðarnefndar 

Fundargerð 208. fundar nefndarinnar frá 25. október 2022. 

Afgreiðsla: 

Fundargerð lesin upp og samþykkt. 

 

2. Tillögur að mótvægisaðgerðum vegna breytingar á deiliskipulagi Víkurhverfis í 

Stykkishólmi 

Breiðafjarðarnefnd var beðin af skipulagsfulltrúa Stykkishólmsbæjar um hugmyndir að mögulegum 

mótvægisaðgerðum vegna deiliskipulagstillögu við Víkurhverfi, Stykkishólmi.  

Afgreiðsla: 

Jakob undirbjó drög að tillögum milli funda. Þær voru ræddar á fundinum og fáeinar breytingar 

lagðar til. Jakob gengur frá tillögunum í samræmi við vilja nefndarinnar og sendir til skipulagsfulltrúa 

Stykkishólmsbæjar.  

 

3. Verndaráætlun - Uppsetning nýrrar verndaráætlunar fyrir Breiðafjörð 

Fulltrúar náttúrustofanna á Vestfjörðum og Vesturlandi sendu Breiðafjarðarnefnd drög að skipulagi  

fyrir nýja verndaráætlun Breiðafjarðar þann 25. október 2022. Nefndarfólk skoðaði drögin milli 

funda.  

Afgreiðsla: 

Drögin að skipulagi  nýrrar verndaráætlunar voru rædd á fundi. Breiðafjarðarnefnd skoðaði drögin í 

ljósi handbókar um stjórnun friðlýstra svæða í umsjón Umhverfisstofnunar.  

Breiðafjarðarnefnd mun skoða skipulag betur með tilliti til breytinga sem Umhverfisstofnun ætlar að 

gera á handbókinni varðandi verndaráætlunina.    

 

 



4. Beiðni um umsögn vegna skipulagslýsingar í Stykkishólmi 

Breiðafjarðarnefnd fékk til umsagnar skipulagslýsingu fyrir breytingu á aðalskipulagi Stykkishólms og 

nýtt deiliskipulag vegna tillögu að nýju athafnasvæði við Kallhamar ásamt hafnaraðstöðu og stækkun 

athafnasvæðis við Hamraenda. 

Afgreiðsla: 

Breiðafjarðarnefnd ræddi skipulagslýsingu og tillögur fyrir nýja athafnasvæðið. Jakob mun skrifa drög 

að umsögn í samræmi við þær umræður og senda nefndarfólki til staðfestingar í næstu viku. 

 

5. Fjármál með tilliti til styrkjamála 

Jakob lagði fram fjármálayfirlit fyrir árið 2022 og hluta af 2023. 

Afgreiðsla: 

Breiðafjarðarnefnd skoðaði fjármál nefndarinnar fyrir árið 2022 með tilliti til möguleika sem hún 

hefur til að styrkja verkefni. 

Nefndin ákvað að styrkja verkefni, sbr. umfjöllun um verkefni undir 6. lið.  

 

6. Styrkjamál 2022 

Til stendur að veita styrk til verkefna á Breiðafjarðarsvæðinu árið 2022. Fyrir liggja 3 umsóknir. 

Afgreiðsla: 

Breiðafjarðarnefnd ræddi umsóknir sem hafa borist um styrki. 

 

a. Sjávarjörðin Búðir undir Kirkjufelli 

Breiðafjarðarnefnd hefur verið í samskiptum við Sævar Pálsson vegna verkefnisins “sjávarjörðin 

Búðir undir Kirkjufelli” og hefur borist formleg styrkumsókn.  

Breiðafjarðarnefnd hefur rætt möguleika á að styrkja þann hluta verkefnisins sem lýtur að fræðslu en 

að svo stöddu hefur fræðsluhluti verkefnisins ekki verið þróaður nægilega til að styrkja verkefnið. 

Breiðafjarðarnefnd hefur fengið upplýsingar um hvernig fræðslan er áformuð og mun taka afstöðu til 

styrkveitingar á næsta ári þegar verkefnið hefur verið þróað frekar. 

Breiðafjarðarnefnd telur engu að síður mikilvægt að styrkja vinnu sem tengist menningarsögu 

Breiðafjarðarsvæðisins og eru verkefni eins og þetta góð leið til að upplýsa og kenna fólki um 

sérstöðu svæðisins. 

 

b.  Gróðurrannsókn á eyjum Breiðafjarðar 

Á fyrri fundum nefndarinnar hefur verið rætt um að styrkja rannsókn á gróðurfari á eyjum 

Breiðafjarðar á árunum 2022 og 2023. Verkefnið hefur verið þróað hjá Náttúrustofu Vestfjarða og 

núna liggur fyrir rannsóknartillaga og kostnaðaráætlun.  



Sigurður H. Árnason kynnti fyrir nefndinni stöðu undirbúnings, sem og rannsóknartillögu og 

kostnaðaráætlun. 

Breiðafjarðarnefnd mun styrkja verkefnið árið 2022 og svo í frmahaldi árið 2023.nir á gróðri 

Breiðafjarðareyja og telur það samrýmast mjög vel hlutverki sínu að bæta úr því. Rannsóknin er 

framhald á rannsókn frá árinu 2019 sem Breiðafjarðarnefnd styrkti1. Gróðurfar er ein af stoðum 

lífríkis Breiðafjarðar og hefur áhrif á landslag. Bæði lífríki og landslag Breiðafjarðareyja eru vernduð 

samkvæmt lögum 54/1995 um vernd Breiðafjarðar.   

 

c. Örnefnaverkefni Náttúrufræðistofnunar Íslands 

Þorvaldur Þór Björnsson hjá Náttúrufræðistofnun Íslands hefur unnið að söfnun og kortlagningu 

örnefna við Breiðafjörð til margra ára. Verkefnið hefur áður fengið styrk frá Breiðafjarðarnefnd og 

fyrir fundinum lá fyrir styrkumsókn fyrir næstu skref verkefnisins.  

Þorvaldur Þór Björnsson kynnti fyrir Breiðafjarðarnefnd stöðu verkefnisins í vor og næstu skref, eins 

og einnig er fjallað um í umsókninni.  

Breiðafjarðarnefnd ákvað á fundinum að veita örnefnaverkefninu framhaldsstyrk að fjárhæð 2,5 

millj. kr. sem skiptast jafnt á milli verkefnavinnu áranna 2022 og 2023.   

Breiðafjarðarnefnd vill undirstrika að örnefnaverkefnið er mjög mikilvægt og stuðlar að varðveislu 

menningarverðmæta á svæði sem m.a. einkennist af þúsundum örnefna.  

 

7. Skoðunarferð um Stykkishólm 

Breiðafjarðarnefnd fór í göngutúr og skoðaði svæði sem tengjast málum sem hún hefur fjallað um.  

Afgreiðsla: 

Breiðafjarðarnefnd skoðaði tvö svæði í Stykkishólmi, annars vegar svæðið sem skipulagt hefur verið 

fyrir Víkurhverfi og hins vegar athafnasvæði við Skipavík. Á báðum svæðum eru byggingaráform sem 

Breiðafjarðarnefnd hefur tekið fyrir í umsögnum til sameinaðs sveitarfélags Stykkishólmsbæjar og 

Helgafellssveitar undanfarna mánuði.  

 

8. Önnur mál 

Engin önnur mál voru rædd.  

 

Næsti fundur verður í desember á Teams. Nánari dagsetning fyrir fundinn verður kynnt síðar. Fleira 

ekki gert og fundi slitið kl. 14.30. 

 

 
1 Thomas Holm Carlsen, Árni Ásgeirsson & Jón Einar Jónsson. (2019). Vegetation mapping of islands in 
Breiðafjörður, West-Iceland. http://www.breidafjordur.is/wp-content/uploads/2022/04/Vegetation-mapping-
of-islands-in-Breidafjordur-West-Iceland-2018-2.pdf  

http://www.breidafjordur.is/wp-content/uploads/2022/04/Vegetation-mapping-of-islands-in-Breidafjordur-West-Iceland-2018-2.pdf
http://www.breidafjordur.is/wp-content/uploads/2022/04/Vegetation-mapping-of-islands-in-Breidafjordur-West-Iceland-2018-2.pdf

